
FRÁ SÍÐASTA HÁDEGISFUNDI
Björg K. hélt ákaflega fróðlegan fyrirlestur um TÁKNRÆN SAMSKIPTI byggðan á bók eftir Herbert Blumer sem var nemandi George Herbert Mead. Mead er einn af stærstu nöfnunum í microfélagsfræðinni og kenningar hans um hvernig sjálf einstaklingsins verður til í samskiptum við annað fólk eru grunnurinn að öllum fræðum á þessu svið. Björg lagði áherslu á hvernig hæfnin til að tjá sig byggist á því að einstaklingur hugsi táknrænt og noti tungimálið. Hún benti á hvernig hver einstaklingur getur séð og upplifað sjálfan sig bæði sem geranda og þolanda: Sem gerandi get ég takið á móti mér sem þolanda með því að taka á móti viðhorfum annarra til mín. Björg skýrði mál sitt með lýsandi dæmum sem opnuðu umræðurnar sem voru bæði gagnlegar og skemmtilegar.
Og eins og ævinlega áttu fundargestir góða stund.

Næsti fundur...
er fimmtudaginn 11. apríl. Það er næstsíðasti fundur vetrarins. Innleggið er í höndum Sæunnar. Ekki veit ég alveg um hvað hún ætlar að tala en hef lúmskan grun um að hún muni byggja orð sín á hugtökunum “ÁST” og “HATUR”.  SJÁUMST!
 Sæunn bað fyrir eftirfarandi skilaboð til félagsmanna handís
Sálgreining á Íslandi – 

ráðstefna til heiðurs Sigurjóni Björnssyni 

  

Þann 3. maí næstkomandi, frá kl. 10.30–17.00, efnir Hugvísindastofnun Háskóla Íslands til ráðstefnu um sálgreiningu á Íslandi. Hún er tileinkuð Sigurjóni Björnssyni, en nýlega kom út nýtt bindi í þýðingum hans á verkum Sigmunds Freuds. 
Á ráðstefnunni munu sálgreinar, læknar og fræðimenn á sviði hug- og félagsvísinda fjalla um sálgreiningu og er ætlunin að umfjöllunin veiti innsýn í stöðu sálgreiningar á Íslandi í dag. Fluttir verða átta fyrirlestrar og einnig verður starfað í málstofum. Ráðstefnan verður haldin í Odda og eru allir áhugasamir velkomnir. Sjá nánar um dagskrá ráðstefnunnar á heimasíðu Hugvísindastofnunar: http://www.hugvis.hi.is

Welt am Sonntag

